JABATAN PERDANA MENTERI
JABATAN PERKHIDMATAN AWAM

SIARAN MEDIA

JALINAN KASIH JPA KUKUHKAN HUBUNGAN DENGAN

KOMUNITI PULAU AMAN
Kampung Angkat MADANI Pertama JPA Terus Disantuni

PULAU AMAN, PULAU PINANG 23 Julai 2025 — Jabatan
Perkhidmatan Awam (JPA) hari ini melaksanakan Program Jalinan Kasih
Bersama Penduduk Kampung Pulau Aman sebagai manifestasi
komitmen berterusan terhadap pembangunan komuniti luar bandar.
Program dua hari ini berlangsung pada 22 dan 23 Julai 2025 di
Kampung Pulau Aman, dan dirasmikan oleh Tuan Haji Jalil Husni bin
Yahaya, Pengarah Bahagian Khidmat Pengurusan JPA.

Inisiatif ini merupakan kesinambungan kepada Program Kampung
Angkat MADANI (KAM) yang telah dilaksanakan di kampung tersebut
sepanjang tahun 2024. Walaupun KAM pertama telah selesai, JPA tetap
meneruskan usaha menyantuni komuniti ini menerusi pengisian
berimpak tinggi yang menggabungkan nilai keprihatinan, ihsan dan
kolaborasi antara agensi.

Ukhuwah dan Ilhsan Melangkaui Program

Program ini bukan sekadar simbolik tetapi menjadi ruang memperkukuh
jalinan ukhuwah antara warga JPA dan penduduk, serta menyemai nilai
MADANI seperti ihsan, hormat dan keterangkuman. la turut memberi
penekanan bahawa agensi Kerajaan sentiasa cakna terhadap keperluan
rakyat, khususnya penduduk luar bandar.

Pengisian Komuniti Berimpak Tinggi
Antara aktiviti yang dilaksanakan termasuk:

e Pertandingan memancing;
e Eksplorasi Denai Alam (trekking);
e Gotong-royong dan interaksi komuniti; dan



e Penyampaian sumbangan musa’adah kepada golongan asnaf dan
memerlukan

Melalui pendekatan santai namun bermakna ini, program menyatukan
masyarakat sambil meningkatkan kesedaran sosial dan semangat
sukarelawan.

Sinergi Strategik Merentas Agensi

Program ini dilaksanakan secara kolaboratif menerusi pendekatan whole
of government dengan penglibatan:

Kelab JPA;

Jabatan Perikanan Pulau Pinang;

Polis Marin Wilayah Satu;

Angkatan Pertahanan Awam Pulau Pinang;
Pejabat Pembangunan Negeri Pulau Pinang; dan
Komuniti Kampung Pulau Aman sendiri

Gabungan ini menggambarkan kesungguhan bersama dalam
merealisasikan objektif program dan aspirasi Malaysia MADANI.

Impak Jangka Panjang: Dari Sentuhan ke Kepercayaan

Melalui penglibatan langsung warga JPA dan pelbagai agensi, program
ini memberi nilai tambah kepada komuniti sasaran dari segi:

e Meningkatkan kesejahteraan hidup dan akses kepada bantuan;

e Menyemai semangat solidariti, keprihatinan dan kesukarelawanan;
dan

e Membina kepercayaan dan keyakinan terhadap inisiatif kerajaan.

Program ini sekaligus menjadi pemangkin kepada pembentukan
masyarakat yang inklusif, berdaya tahan dan sejahtera, selaras dengan
teras Kesejahteraan dan lhsan dalam kerangka Malaysia MADANI.

